
ᒥᓂᔅᑕ ᓯᒪᐃᓚᖅ ᖁᕕᐊᓲᑎᖃᖅᑐᖅ ᖃᐅᔨᔭᐅᔪᓂᒃ ᑲᑎᒪᔩᐅᓚᐅᖅᑐᑦ 

ᐅᓂᒃᑲᐅᓯᖏᓐᓃᑦᑐᓂᒃ ᑮᓇᐅᔭᓄᑦ ᐃᓱᒪᒋᔭᒃᓴᓄᑦ 
 
ᐃᖃᓗᐃᑦ, ᓄᓇᕗᑦ (ᔫᓂ 5, 2006) - ᒥᓂᔅᑕᕆᔭᐅᔪᖅ ᑮᓇᐅᔭᓕᕆᓂᕐᒧᑦ ᑕᐃᕕᑦ ᓯᒪᐃᓚᖅ 
ᐅᖃᓚᐅᖅᑐᖅ ᐊᖏᖃᑎᖃᕐᓂᕋᖅᖢᓂ ᖃᓄᐃᓕᐅᖁᔭᐅᓯᒪᔪᓄᑦ ᖃᐅᔨᒪᔨᒻᒪᕆᖕᓂᑦ ᑲᑎᒪᔨᒋᔭᐅᔪᓂᑦ 
ᓇᓕᒧᒃᓱᖅᑎᑦᑎᓂᕐᒧᑦ ᐊᕕᒃᓯᒪᓂᑦᑕᓗ ᐊᕕᒃᓯᕕᐅᕙᖕᓂᖓᑕ ᑮᓇᐅᔭᑎᒍᑦ ᐊᑐᖅᑕᐅᕙᒃᑐᒧᑦ (TFF-
ᖑᓂᕋᖅᑕᐅᒋᓪᓗᓂ) ᑖᒃᑯᐊᓗ ᑐᓴᒐᒃᓴᐃᑦ ᐅᓪᓗᒥ ᓴᖅᑭᑎᑕᐅᓵᖅᖢᑎᒃ.   
 
“ᓇᓗᓇᙱᑦᑎᐊᖅᑐᖅ ᑖᒃᑯᐊ ᖃᐅᔨᒪᔨᒻᒪᕇᑦ ᑲᑎᒪᔨᖏᑦ ᓇᓕᒧᒃᓱᖅᑎᑦᑎᓂᕐᒧᓪᓗ ᐊᕕᒃᓯᒪᓂᑦᑕ 
ᐊᕕᒃᓯᕕᐅᕙᖕᓂᖓᑕ ᑮᓇᐅᔭᑎᒍᑦ ᐊᑐᖅᑕᐅᕙᒃᑐᑦ ᐅᕙᓐᓂᒃ ᐊᖏᖃᑎᖃᖅᐳᒃ ᐅᖃᖅᑎᓪᓗᖓ ᓄᓇᕗᒻᒥᐅᑦ 
ᐱᖃᑦᑕᕆᐊᖃᕐᓂᖏᓐᓂᒃ ᐱᑐᐃᓐᓇᐅᙱᑦᑐᒃᑯᑦ ᑲᒪᒋᔭᐅᕙᒡᓗᑎᒃ. ᑖᒃᑯᐊ ᓈᓚᖃᑦᑕᖅᓯᒪᔪᑦ 
ᐅᖃᐅᓯᕆᓯᒪᔭᓐᓄᑦ ᓴᖅᑭᑎᖃᑦᑕᖅᓯᒪᔭᓐᓄᑦ ᑕᐃᒪᐃᑦᑐᒥᒃ ᐅᖃᖃᑎᖃᖃᑦᑕᖅᑎᓪᓗᑕ” ᐅᖃᓚᐅᖅᑐᖅ 
ᓯᒪᐃᓚᖅ.   
 
ᐃᓚᖏᑦ ᐱᓪᓗᐊᑕᐅᓂᕆᔭᖏᑕ ᖃᐅᔨᔭᐅᔪᑦ ᑖᒃᑯᓄᖓ ᖃᐅᔨᒪᔨᒻᒪᕆᖕᓄᑦ ᑲᑎᒪᔨᓄᑦ ᐅᑯᐊᖑᓚᐅᖅᑐᑦ: 
 

• ᐊᓯᔾᔨᕐᓗᒍ ᐃᓕᓯᒪᐃᓐᓇᐅᔭᕐᓂᐊᖅᑐᖅ ᐳᐃᔾᔪᕌᕐᕕᐅᑉ TFF-ᑯᑦ ᐋᖅᑭᒃᑕᐅᓂᕆᓚᐅᖅᑕᖓ ᓄᑖᑎᒍᑦ 
ᒫᓐᓇᒧᑦ ᐊᖑᒻᒪᑎᔪᓄᑦ ᖃᓄᐃᓕᐅᕐᓂᐅᓂᐊᓕᖅᑐᒃᑯᑦ ᐊᑐᖅᑐᖃᕐᓗᓂ ᑮᓇᐅᔭᓄᑦ 
ᐊᑐᖅᑕᐅᕙᒃᑐᑎᒍᑦ ᑖᒃᑯᐊ ᐃᓚᓯᒪᓂᖏᓐᓄᑦ ᐃᓱᒪᒃᓴᖅᓯᐅᕈᑕᐅᓯᒪᔪᓂᒃ 
ᐃᓄᒋᐊᒃᓯᕙᓪᓕᐊᓂᐅᖃᑦᑕᖅᑐᒥᒃ. 

 
• ᑭᐅᓗᒋᑦ ᐃᓱᒫᓘᑕᐅᔪᑦ ᓈᒻᒪᒃᑲᓗᐊᕐᒪᖔᑕ TFF-ᖑᓂᕋᖅᑕᐅᔪᑦ ᐋᖅᑭᒋᐊᖅᓯᓂᒃᑯᑦ ᐊᑕᖏᖅᖢᒋᑦ 

ᑮᓇᐅᔭᓂᒃ ᑐᙵᕕᒋᔭᐅᓂᐊᖅᑐᓂᒃ. 
 

• ᐊᔪᕐᓇᕈᓐᓃᖅᑎᒋᐊᕐᓗᒍ ᑕᒪᓐᓇ TFF ᑮᓇᐅᔭᓄᑦ ᐊᑐᖅᑕᐅᕙᒃᑐᖅ ᐊᒡᒍᐃᔾᔪᑕᐅᓗᓂ ᐆᒃᑐᕋᕐᓂᒃᑯᑦ 
ᑮᓇᐅᔭᓂᒃ ᐃᓯᖅᐸᓪᓕᐅᔪᓂᒃ ᐊᑐᖅᑐᖃᕐᓗᓂ ᑭᒡᒐᖅᑐᐃᔪᓂᒃ ᑖᒃᓰᔭᐃᓂᕐᒧᑦ ᐊᑐᖅᑕᐅᕙᒃᑐᓂᒃ. 

 
• ᐃᓚᐅᑎᙱᓪᓗᒋᑦ ᐱᖁᑎᓄᑦ ᐃᓯᖅᐸᓪᓕᐊᕙᒃᑐᑦ ᑕᕝᕙᒐᑦ ᖃᔅᓯᐅᓂᕆᔭᖏᓐᓂᑦ ᐃᓯᖅᐸᓪᓕᐊᔪᑦ 

ᐃᓚᓕᐅᑎᓯᒪᔪᑦ TFF-ᒥ. 
 

• ᐱᐅᓯᑎᒋᐊᕐᓗᒋᑦ ᐱᒋᐊᖅᑕᐅᓕᖅᐸᒃᑐᑦ ᑕᒫᓂ ᐊᕕᒃᓯᒪᓂᕆᔭᑦᑎᓐᓂ ᐱᕈᖅᓴᐃᔪᓐᓇᖁᓪᓗᒋᑦ 
ᓇᖕᒥᓂᒃ ᑮᓇᐅᔭᓂᒃ ᐃᓯᖅᐸᓪᓕᐊᑎᑦᑐᓐᓇᕐᓂᐊᖅᑕᖏᓐᓄᑦ. 

 
• ᖃᐅᔨᓴᖅᑐᖃᕐᓗᓂ ᕿᒥᕐᕈᓂᒃᑯᒃ ᐊᑐᕆᐊᖃᕐᓂᐊᖅᑐᓄᑦ ᑮᓇᐅᔭᓄᑦ ᐊᑭᑦᑐᖅᓯᒪᓂᖅᓴᐅᔪᓄᓪᓗ 

ᑭᒃᑯᑐᐃᓐᓇᓄᑦ ᐱᔨᑦᑎᕋᖃᑦᑕᕐᓂᐊᕐᓗᓂ ᓄᓇᕗᒻᒥ. 
 
ᖃᓄᐃᓕᐅᖁᔭᖏᑦ ᖃᐅᔨᒪᔨᒻᒪᕇᑦ ᑲᑎᒪᔨᒋᔭᐅᔪᑦ ᐊᔾᔨᑲᓴᑦᑎᐊᕆᓚᐅᖅᐸᐃᑦ ᖃᐅᔨᔭᐅᓚᐅᖅᑐᑦ 
ᐅᖃᐅᓯᐅᓯᒪᔪᑦ ᐊᓯᖏᓐᓂᑦ. ᑖᓐᓇ ᒥᓂᔅᑕᕆᔭᐅᔪᖅ ᑕᐃᓯᓚᐅᖅᑐᖅ ᓯᕗᓂᖓᓂ ᐅᓂᒃᑲᐅᓯᐅᔪᕕᓂᕐᒥᒃ 
ᓴᓇᔭᐅᑎᑕᐅᔪᕕᓂᕐᒥᑦ ᑲᑎᒪᔨᐅᖃᑎᒌᓂᑦ ᑲᑐᔾᔨᖃᑎᒌᒃᖢᑎᒃ ᑖᒃᑯᐊᓗ ᐃᓕᓴᖅᓯᓚᐅᖅᑐᑦ ᐊᕗᖓᑲᓪᓚᒃ 
ᐱᕙᓪᓕᐊᑎᑕᐅᓂᖓ ᓄᓇᕗᒻᒥᐅᑦ ᐃᒪᓐᓇᐃᑦᑕᕆᐊᖃᕐᓂᐊᖅᑐᖅ, ᐊᖏᔪᒻᒪᕆᖕᒥᒃ ᐅᔾᔨᕐᓇᑦᑎᐊᖅᑐᒥᒃ 
ᐊᙳᑎᓇᓱᒋᐊᖃᕐᓂᐊᖅᑐᑦ ᓴᖅᑭᑎᑦᑎᔪᒪᒍᑎᒃ ᐊᑐᖅᑕᐅᒐᔪᖕᓂᖅᐹᖏᓐᓂᒃ ᐃᓄᓕᕆᓂᕐᒧᑦ 
ᑮᓇᐅᔾᔭᒃᓴᕋᓱᖕᓂᐅᓂᕐᒧᓪᓗ ᐊᑐᖅᑕᐅᖃᑦᑕᕐᓂᐊᖅᑐᓂᒃ.   

Communications 2006-24-C 



 
“ᖃᓄᐃᓕᐅᖅᐸᓪᓕᐊᔪᒪᒧᑦ ᐱᕈᖅᓴᔭᐅᔪᑦ, TFF ᓯᓚᑖᒎᖅᑐᑦ, ᐱᔭᐅᔭᕆᐊᖃᕋᔭᖅᑐᑦ ᓄᓇᕗᒻᒥᒃ 
ᐃᑲᔪᖁᔭᐅᓗᑎᒃ ᐃᓄᖏᓐᓂᒡᓗ ᒥᑭᒡᓕᑎᑦᑎᕙᓪᓕᐊᓇᓱᒡᓗᑎᒃ ᐊᑯᓐᓂᕆᔭᐅᔪᒥᒃ ᒥᑭᒡᓕᑎᑉᐸᓪᓕᐊᓗᒍᓗ 
ᐊᑐᐃᓐᓇᐅᔭᕆᐊᖃᖅᐸᖕᓂᖅ ᒐᕙᒪᑐᖃᒃᑯᓐᓂᒃ ᐊᕗᖓᑲᓪᓚᒃ.” ᐅᖃᓚᐅᖅᑐᖅ ᑕᐃᒪᓐᓇ ᓯᒪᐃᓚᒃ. 
 
ᓯᒪᐃᓚᒃ ᐅᖃᐅᓯᖃᓚᐅᖅᑐᖅ ᓯᕗᓂᒃᓴᒥᒎᖅ TFF-ᑯᑦ ᐋᖅᑭᒃᑕᐅᔪᖅ ᓈᒻᒪᒡᓗᑎᒃ ᑭᐅᔾᔪᑕᐅᔭᕆᐊᖃᖅᐳᑦ 
ᐃᓄᓕᕆᓂᕐᒧᑦ ᑮᓇᐅᔾᔭᒃᓴᕋᓱᖕᓂᕐᒧᓪᓗ ᐱᔭᐅᔭᕆᐊᖃᖅᐸᒃᑐᑦ ᑕᒫᓂ ᓄᓇᑦᑎᓐᓂ.   
 
“ᐅᒃᐱᕈᓱᒃᑐᒍᑦ ᑮᓇᐅᔭᖅᑖᖑᓪᓗᐊᑕᖃᑦᑕᖅᑐᑦ  TFF-ᑯᑦ ᖃᐅᔨᓴᖅᑕᐅᒃᑲᓐᓂᕆᐊᖃᕋᓱᒋᓪᓗᑎᒍ.  ᑕᒪᓐᓇᑦᑕᐅᖅ 
ᑕᐃᒪᐃᖁᔭᐅᓚᐅᕐᒥᔪᖅ ᑲᑎᒪᔨᓂᑦ ᕕᑐᕇᓴᒃᑯᓐᓂᙶᖅᑐᓂᑦ, ᑖᒃᑯᐊᓗ ᐅᖃᓚᐅᖅᖢᑎᒃ ᓅᑎᑦᑎᓂᕐᒧᑦ 
ᐊᑐᖅᑕᐅᓂᐊᖅᑐᑦ ᑮᓇᐅᔭᐃᑦ ᐱᒋᐊᕈᑕᐅᓂᐊᖅᑐᑦ ᒐᕙᒪᒋᔭᐅᓂᐊᓕᖅᑐᒥᒃ ᐃᓚᖃᕐᓗᑎᒃ ᓯᕗᓪᓕᕐᒥᒃ 
ᐊᑐᖅᑕᐅᔭᕆᐊᖃᕋᔭᖅᑐᓂᒃ ᐋᔩᖃᑎᒌᒍᑕᐅᓚᐅᖅᐳᖅ ᓄᓇᕗᑦ ᐱᑕᖃᓕᓚᐅᙱᑎᓪᓗᒍ. ᑕᐃᒪᐃᓐᓂᖓᓄᑦ 
ᐱᑕᖃᙱᓚᖅ ᑕᕝᕚᖅᓯᔾᔪᑕᐅᔪᓐᓇᖅᑐᓂᒃ ᑭᖑᓂᕐᒥᓘᓐᓃᑦ ᖃᓄᐃᓕᐅᓂᐅᕙᓚᐅᖅᑐᓂᒃ ᖃᐅᔨᒪᓕᕈᒪᒧᑦ 
ᓈᒻᒪᒃᑲᓗᐊᕐᒪᖔᑕ.” ᓯᒪᐃᓚᖅ ᐅᖃᓚᐅᖅᑐᖅ.   
 
“ᐱᓇᔪᖃᑦᑕᖅᓯᒪᔪᖓ ᓴᙱᓈᖅᓯᒪᔪᒥᒃ ᐊᐃᕙᔾᔪᑎᖃᕈᒪᓪᓗᖓ ᑮᓇᐅᔭᑎᒍᑦ ᐋᖅᑭᒃᓲᔾᔭᐅᓂᐅᖃᑦᑕᖅᑐᒧᑦ 
ᐃᑲᔪᕋᔭᖅᑐᓄᑦ ᐅᕙᑦᑎᓐᓂᒃ ᓇᖕᒥᓂᖅᓱᕈᓐᓇᕐᓂᖅᓴᐅᓕᕐᓗᑕ. ᐊᐃᕙᔾᔪᑎᒋᖃᑦᑕᖅᓯᒪᔭᕗᑦ 
ᑐᓴᖅᑕᐅᖃᑦᑕᖅᓯᒪᓕᖅᑐᑦ ᐃᓱᒪᓪᓗᖓᓗ ᑕᒪᓐᓇ ᑕᑯᒃᓴᕈᖅᓯᒪᓇᓱᒋᓕᖅᖢᒍ ᖃᐅᔨᔭᐅᓯᒪᓕᖅᑐᓂᑦ 
ᑕᒪᐃᓐᓄᑦ ᑲᑎᒪᔩᑦ ᐅᓂᒃᑲᐅᓯᕆᓯᒪᔭᖏᓐᓂᑦ ᖃᐅᔨᒪᔨᒻᒪᕆᖕᓂᓪᓗ ᐅᓂᒃᑲᐅᓯᐊᕆᔭᐅᓯᒪᔪᓂᑦ. ᑕᒪᕐᒥᒃ 
ᑖᒃᑯᐊᒃ ᐅᓂᒃᑲᐅᓯᐊᕆᔭᐅᓯᒪᔫᒃ ᐱᒋᐊᕐᕕᐅᔪᓐᓇᕐᓂᐊᖅᑑᒃ ᐱᓕᕆᐊᕆᔭᑦᑎᓐᓄᑦ ᒐᕙᒪᑐᖃᒃᑯᓐᓂᒃ 
ᑕᐃᒪᐃᓕᐅᖃᑎᖃᕐᓗᑕ ᓴᖅᑭᔮᓕᖅᑎᑦᑎᔪᒪᓗᑕ TFF-ᑯᑦ ᐋᖅᑭᒃᑕᐅᔪᓂᒃ ᓈᒻᒪᒃᑐᒃᑯᑦ ᐱᕕᖃᖅᑎᑦᑎᔪᓂᒃ 
ᐃᓅᖃᑎᒌᒃᐸᖕᓂᕐᒧᑦ ᑮᓇᐅᔾᔭᒃᓴᕋᓱᒃᐸᖕᓂᕐᒧᓪᓗ ᐱᔭᐅᔭᕆᐊᖃᖅᐸᒃᑐᓂᒃ ᓄᓇᕗᒻᒥᐅᓄᑦ” ᑕᐃᒪᓐᓇ 
ᐅᖃᓚᐅᖅᑐᖅ ᓯᒪᐃᓚᒃ.  
 
ᓯᒪᐃᓚᒃ ᒐᕙᒪᑐᖃᒃᑯᓐᓂᒃ ᐅᖃᐅᔾᔨᓯᒪᔪᖅ ᐋᖅᑭᒃᓯᑲᐅᖅᑐᖁᓪᓗᒋᑦ ᐊᑎᓕᐅᕐᓗᑎᒃ TFF-ᒧᑦ ᓄᑖᒥᒃ 
ᐊᖏᖃᑎᒌᒍᑎᒥᒃ.  “ᐱᑕᖃᙱᑦᑎᐊᖅᐳᖅ ᑖᔅᓱᒪ TFF-ᖑᓂᕋᖅᑕᐅᔫᑉ ᐊᖏᖃᑎᒌᒍᑎᐅᑉ 
ᑭᖑᕙᕆᐊᖅᑎᑕᐅᔭᕆᐊᖃᕐᓂᖓᓄᑦ ᐱᔾᔪᑎᖃᕐᓗᓂ ᐅᖃᖃᑎᒌᖕᓂᐅᓇᔭᖅᑐᓂᒃ ᐱᓕᕆᐊᖑᓇᔭᖅᑐᓂᒃ 
ᐋᖅᑭᒃᓯᔾᔪᑕᐅᓇᓱᒡᓗᑎᒃ ᓇᓕᒧᒃᓱᖅᑎᑦᑎᓂᕐᒧᑦ ᐃᓱᒪᒋᔭᒃᓴᓂᒃ. ᑲᔪᓯᓂᖃᕈᒪᒐᑦᑕ ᐅᖃᖃᑎᒌᖕᓂᕐᒥᒃ 
ᓯᕗᓂᒃᓴᖏᓐᓄᑦ ᓅᑎᑦᑎᓂᒃᑯᑦ ᐊᑭᓕᐅᑕᐅᖃᑦᑕᕋᔭᖅᑐᓄᑦ ᐊᔪᕐᓇᕈᓐᓃᑐᐊᕌᖓᑦ ᑎᓕᐅᖅᐸᕗᓪᓗ 
ᒐᕙᒪᑐᖃᒃᑯᑦ ᑖᒃᑯᐊᒃ TFF-ᖑᓂᕋᖅᑕᐅᔪᕐᓗ ᓇᓕᒧᒃᓱᖅᑎᑦᑎᓂᕐᓗ ᐊᔨᒌᑎᑦᑑᖕᓄᑦ ᒪᕐᕉᖕᓄᑦ 
ᐱᓕᕆᐊᖑᖁᓪᓗᒋᑦ” ᐅᖃᓚᐅᖅᑐᖅ ᓯᒪᐃᓚᒃ. 
 
“ᑕᖅᑭᒥ ᑕᒪᑐᒪᓂ ᑲᑎᒪᖃᑎᖃᕐᓂᐊᖅᑐᖓ ᒐᕙᒪᑐᖃᒃᑯᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᖓᓐᓂᒃ 
ᐊᔭᐅᕆᐊᖅᑐᕐᓗᒍ ᕿᓚᒻᒥᐅᔪᒃᑯᑦ ᐋᖅᑭᒃᓯᒪᓕᖅᑎᑦᑎᖁᓗᒍ TFF-ᒧᑦ ᐃᓱᒪᒋᔭᒃᓴᓂᒃ. ᓂᕆᐅᒋᔭᖃᖅᐳᖓ 
ᐱᓕᕆᖃᑎᖃᕐᓂᐊᕐᓂᕐᒥᒃ ᒐᕙᒪᑐᖃᒃᑯᓐᓂᒃ ᐃᓱᓕᑦᑎᖃᑎᒋᓗᒋᓪᓗ TFF-ᒧᑦ ᐊᖏᖃᑎᒌᒍᑎᒥᒃ 
ᐱᔭᕆᐊᖃᖅᑕᑦᑎᓐᓂᒃ ᓴᖅᑭᓯᒪᓕᖅᑎᑦᑎᓂᐊᖅᑐᒥᒃ.” ᐅᖃᓚᐅᖅᑐᖅ ᓯᒪᐃᓚᒃ.  
 
ᑐᓴᖅᑕᐅᔪᒃᓴᓄᑦ ᖃᐅᔨᒋᐊᕐᕕᒃᓴᖅ: 
 
ᒥᔅᑕ ᑯᕆᔅ ᓚᓛᓐᑦ 
ᑎᑎᕋᕐᕕᐊᓂᒃ ᒥᓂᔅᑕᕆᔭᐅᔫᑉ ᑮᓇᐅᔭᓕᕆᓂᕐᒧᑦ 
(867) 975-5038 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 
 

Communications 2006-24-C 


